
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
করিয়াছিলেন, সেই শক্তি পরিবর্ধিত হইয়া বর্তমানে বিশাল
রূপ ধারণ করিয়াছে এবং আরও যে কত বড় হইবে তার
কোন ইয়ত্তা নাই।
অনেক সময় সেবাশ্রম ও তাহার কার্য-
প্রণালী দেখিয়া আমি নিভৃতে একস্থানে স্তম্ভিত হইয়া চিন্তা
করি। আমি পূর্বে স্বামিজীর দেহ-রূপ দেখিয়াছি, সেই
চেহারা, সেই মূর্তি, সেই অবয়ব আমার স্পষ্ট মনে আছে। কিন্তু
এ নব অবয়ব ত কখন দেখি নাই। গৃহ, উদ্যান, চিকিৎসালয়,
রােগীগণ ; ব্রহ্মচারী ও সন্ন্যাসীগণ ত্বরিতপদে রােগীদিগের নিকট
ঔষধ ও পথ্য লইয়া গতায়াত করিতেছেন,-সবটাই ত স্বামিজীর
আর এক রূপ। কোষ্টা যে স্বামিজীর আসল রূপ তাহা
বুঝিতে পারি না। অস্থিমাংসের ভিতর যে স্বামিজী ছিলেন
তাহার পরিধি অল্প ছিল, কিন্তু অস্থিমাংসবিহীন স্বামিজী
বিশাল, মহান্ ; তাহার আমি কিছু সীমা করিতে পারি
। তাই নির্বাক স্তম্ভিত হইয়া বিরলে বসিয়া থাকি-
“অবাঙ মনসােগােচর বােঝে প্রাণ বােঝে যার ” স্বামিজীর
দেহ হইতে চিন্তারাশি, ভাবরাশি এখন এই গৃহাদি, রােগী,
ঔষধ, পথ্য এবং সেবক ও সেব্যরূপে পরিণত হইয়াছে,-“সূক্ষ্ম,
সুলপ্রসবিনী, স্কুল পুনঃ সূক্ষ্মত মিলায়।” ব্রহ্মই কর্ম এবং
কর্মই ব্ৰহ্ম।
জনৈক বঙ্গদেশীয় পণ্ডিত জমিদার কাশীধামে আসিয়া বাস
করেন। তিনি সংকল্প করিয়াছিলেন যে, জীবনের শেষাংশ
অবিমুক্ত ক্ষেত্র কাশীধাম পরিত্যাগ করিয়া আর কোথাও

